
Mutheo wa Luke ndi magumoni a ngade. Wo itwa nga 

mabulannga nahone u na ngilasi dza mafasiṱere dza 

vhukuma. Mme anga vha vhea haraga yavho henefho ngomu 

u itela ngade. Mufunwa wa Mme anga Vho Trevor vha vhea 

ṱhireyi dzavho dza mbeu hone, u itela u zwala miroho. 

Fhedzi vhuvhili havho vha khou tou rennda tshikhala. Shede 

ndi ya Luke. U dzumba zwiphiri zwawe zwoṱhe henefho 

ngomu. Kha iṅwe raka, o dzudzanya zwibuḽoko zwawe zwa 

u fhaṱa na zwitambiswa zwi ngaho maswole a u tambisa. 

Ngomu ha bege khuḓani ndi mimavhulu yawe. Hu na 

tshikhala tsha mmbwa yawe Sally kha iṅwe khuḓa kha iṅwe 

ya nguvho dza kale dza Luke.

Luke u khou ita tshiga: A HU DZHENWI! Muṅwe na muṅwe  

u fanela u humbela thendelo arali a tshi ṱoḓa u dzhena 

ngomu shedeni, nga nnḓa ha ene Luke na Sally. Kanzhi, 

muṅwe na muṅwe u a tevhela ndaela — nga nnḓani ha Felix.



“Luke, tshikumbela mathukhwi tshi 

ngomu shedeni,” hu amba Mme. 

“Ndi nga ya u tshi dzhia?”

“Ndi ḓo ya nda tshi dzhia!” hu  

amba Luke. 

“Zwiṅwe na zwiṅwe zwine vha nga ita, ndi nga zwi 

ita khwine,” hu amba Felix, fhedzi a si ngoho. Luke u 

kulumaga tshipiḓa tshiṅwe na tshiṅwe tsha malaṱwa a 

mmbwa, nga ene muṋe. 

Vho Trevor vha khou ṱoḓa mapfura a mutshini wa u  

gera hatsi. Na vhone hafhu vha u vhea mutheoni wa Luke. 

“Ndi ḓo ya nda u dzhia!” hu amba Luke. 

A ḓa na tshidongo tsha u bvela khatsho, Vho Trevor vha 

mu sumbedza uri mutshini wa u gera hatsi u ḓadzwa 

hani. Vho Trevor vha kokodza thambo, luthihi, luvhili, 

luraru. Wa bvuma! Vuruu. Vho Trevor vha tendela Luke 

u gera ndima nga murahu ha musi o no ambara maṱeki 

awe, nga ene muṋe. 

Felix na ene u khou ṱoḓa vho u gera. “Vhonani uri ndo gera 

hatshi vhungafhani,” u a ḓikhoḓa. “Nahone u fhira inwi.”

Tshifhaṱuwo tsha Luke tsha tswukuluwa nga mbiti.

Felix u khou borea. A tshimbila a ya muṋangoni shede. 

“Ndi khou dzhena,” u a ḓivhadza. Ha khokhonyi na u 

khokhonya zwaho.

Vho Trevor vha lavhelesa Mme. Mme vha  

rembulusa maṱo avho. 

Luke o lindela. 

Felix a mbo kokodza tsha u vula ngatsho 

muṋango. Washaa! A ṋukala u bva ṱhohoni  

u ya zwikunwaneni. 

Felix a gidima a tshi ya u ḓiphumula na u 

tshintsha hemmbe yawe. A mbo vhuya hafhu. 

“Ni ḓo nnḓivha zwavhuḓi!” u ambela nṱha.  

A raha muṋango. Phaa! Luke o rea hafhu ḽiṅwe 

gekwe ḽi itaho phosho. Tshivhulayathunzi tsha 

mu rwa kha phanḓa. 

“Yowee! Ndi ḓo ni wana,” hu fulufhedzisa Felix. 



Felix a vhamba maano a u lifhedza. U khou ita zwiṅwe 

nnḓa ha muṋango. 

“Ibvani, Luke!”

“Mulandu?” hu vhudzisa Luke. “Ni humbula u nga zwine 

nda nga zwi ita, ni nga zwi ita khwine?”

“Khamusi,” hu amba Felix, a tshi khou setshela ngomu. 

Luke a bva nga fasiṱere kha sia ḽa bogisi  

ḽa dzithulusi. A tshimbila nga zwiṱhonṱholi  

o ita akha yo angalalaho u mona na Felix  

u swika a tshi ima murahu hawe. 

“Ina, ndi vhona u nga a si ngoho,”  

hu amba Luke o ima murahu ha shaḓa 

ḽawe, a tshi khou sumba kha tshiga tshi re 

muṋangoni. “A ni koni na u vhala tshiga.”

TshifanyisoTshifanyiso
Olani tshifanyiso tsha vhufhura vhuthihi vhune Luke a itela mukomana wawe.

Zwine ha nga ambiwa nga hazwoZwine ha nga ambiwa nga hazwo
Luke u na fhethu hawe ha tshipentshela. Ni na fhethu haṋu ha tshipentshela 
hayani ha haṋu? Arali ni si naho, ni nga ḓiitela hone?
Ni humbula zwifhio malugana na nḓila ine Felix na Luke vha tshilisana 
ngayo? Ndi zwifhio zwine vha nga shandula?

VhutsilaVhutsila
Shumisani khathuni ya makumba sa ṱhirei ya zwimedzwa ni ṱavhe mbeu 
khayo. Ḽeibuḽani tshaka dza mbeu dze na ṱavha nga u ola zwifanyiso zwiṱuku 
zwa u sumbedza uri zwimela zwo aluwa zwi nga ndilaḓe. Nambatedzani 
izwo zwifanyiso kha zwitanda ni zwi ṱome tsini na mbeu dzo zwi teaho.

KushumeleKushumele
Kapeyani nguvho kha zwidulo ni ite “bako” ḽa tshipentshela ḽine na ḓo tamba 
na u vhalela khaḽo. Dzhiani bugu na thoi dzine na dzi funesa ni dzhene afha 
bakoni ḽaṋu. Luswayo lwa “A hu dzheniwi” lwe na ita lu vheyeni muṋangoni 
wa bako ḽaṋu.

U VhalaU Vhala
Lavhelesani tshifanyiso tsha u thoma nga vhuronwane. Vhalani hafhu zwe 
zwa ṅwaliwa kha masiaṱari aya ni wane zwithu zwine zwa vha zwa Trevor na 
Luke afho kha tshifanyiso.

U ṄwalaU Ṅwala
Ḓiiteleni luswayo lwaṋu inwi muṋe “A hu dzhenwi”.

